
MANWELEDZO 
 
Kha tsenguluso iyi ndi ḓo sumbedzisa nga ha mavhulungele a Vhavenḓa. Ndi sa 
athu u dzhena tshoṱhe khao, ndi ḓo thoma nga u ṱalutshedza zwiṱuku uri na hone 
lufu ndi mini nahone ndi ngani hu tshi vha na mbulungo. Hu ḓo vha na u 
sumbedziswa ha mavhulungele a dziṅwe tshaka ḽifhasini. Afho ndi hune ha ḓo 
sumbedziswa zwifhinga zwine mbulungo dza farwa ngazwo, fhethu hune ha 
vhulungelwa hone na vhuṱambo vhune ha farwa nga murahu ha mbulungo na uri 
ndi nga mini vhu tshi tea u vha hone. Hu ḓo dovha hafhu ha lavheleswa-vho na 
kha vhuḓi na vhuvhi vhune ha wanala kha mbulungo dzavho. 
 
Tsenguluso iyi yo dovha hafhu ya livhanywa na mavhulungele a Vhavenḓa ho 
lavheleswa kha mirafho yoṱhe. Ndi ḓo dovha nda lingedza u sumbedzisa 
mavhulungele a vhasiwana na a vhakololo. Zwine zwa ḓo itwa nga murahu ha 
mbulungo kana vhuṱambo hu ḓo sumbedziswa. Tsenguluso iyi i ḓo ṋea 
ṱhanḓavhudzo nga ha phambano ya mavhulungele a misini ya kale na a 
musalauno. Lushaka lu tea u ḓivha uri Vhavenḓa vha a kona u ṱhonifha muthu 
naho a si tsha tshila. 
 
Kha tsenguluso iyi vhathu vha ḓo kona u zwi vhona uri ndi nga mini maitele a 
musalauḽa a si tsha wanala musalauno siani ḽa mbulungo. Lushaka lu tea u wana 
thandululo ya uri hu nga itwa mini uri vhathu vha vhulunge nga maitele a 
musalauno. Zwikhukhulisi na zwone zwi ḓo sumbedziswa. 

ABSTRACT 
 
The research covers the way the Vhavenḓa people bury their dead. Although the 
emphasis is on Tshivenḓa burials, the study has also examined the way burials 
are undertaken in other cultures such as Xhosa, Sotho, Indians, Xitsonga, Hindu, 
Greek and Muslim culture. 
 
The study shows that burials in Tshivenḓa are characterized by peculiar features. 
For instance the way the royal people are buried is different from the way the 
ordinary people are laid to rest. In addition, there are also special rituals that 
must be performed when children, women and men are buried. 
 
The study also includes to the fact that mordernity, has an impact on the manner 
in which the Vhavenḓa conduct their burials. In the past burials where cheap to 
conduct whereas these days they are relatively expensive. Lastly, the study has 
discovered that both old and modern forms of burials have advantages and 
disadvantages. It is, therefore, crucial for people to utilize the advantages of both 
the afore mentioned types of burial. 

